Regolamenti dwar is-Sahha u s-Sigurta
waqt Xoghol ta’ Kostruzzjoni -
Mistogsijiet Frekwenti (FAQs)




Regolamenti dwar is-Sahha u s-Sigurta waqt Xoghol ta’ Kostruzzjoni -
Mistogsijiet Frekwenti (FAQs)

Regolamenti dwar is-Sahha u s-Sigurta waqt Xoghol ta’

Kostruzzjoni - Mistogsijiet Frekwenti (FAQs)

Introduzzjoni

L-Att dwar |-Awtorita ghas-Sahha u s-Sigurta fuq il-Post tax-Xoghol, Kapitolu 424 tal-
Ligijiet ta’ Malta huwa ntiz li jipprotegi s-sahha u s-sigurta tal-haddiema waqt ix-xoghol li
jkunu ged jaghmlu. Waqt li I-Att jistabbilixxi diversi principji legali u jaghti gafas ghall-
mod kif ghandhom ikunu protetti s-sahha u s-sigurta tal-haddiema, jaghti wkoll I-
opportunita li jinhargu regolamenti li jirregolaw sitwazzjonijiet, gruppi ta’ haddiema jew
setturi ta’ xoghol differenti. Regolamenti partikolari jirrigwardaw xogholjiet ta’
kostruzzjoni. Dan minhabba li din il-hidma hija asso¢jata ma’ hafna perikli u riskji ghal kull
min ged jaghmel dan ix-xoghol.

Fejn jidhol xoghol ta’ kostruzzjoni, liema regolamenti ta’ sahha u sigurta japplikaw?

B’effett mill-ewwel (1) ta’ Awissu tas-sena elfejn u tmintax (2018), ir-regolamenti li
jindirizzaw b’mod specifiku is-sahha u s-sigurta waqt xoghol ta’ kostruzzjoni huma r-
Regolamenti dwar il-Post tax-Xoghol (BZonnijiet Minimi tas-Sahha u s-Sigurta tax-
Xoghol f'Siti ta’ Kostruzzjoni), Legislazzjoni Sussidjarja 424.36.

NOTA: Dawn ir-regolamenti japplikaw ghas-siti ta’ kostruzzjoni fejn ikunu qged isiru
xogholijiet ta’ bini jew ta’ inginerija ¢ivili. L-istess regolamenti jipprovdu lista ta’ ezempji
ta’ xoghlijiet li huma koperti minn dawn ir-regolamenti. Dan ifisser |i r-regolamenti
mhumiex limitati biss ghax-xoghol tipiku li jsir fis-settur tal-kostruzzjoni bhal twaqgiegh,
skavar u bini, izda jinkludi iktar xoghol bhal-xoghol ta’ madum u kisi, liema xoghol isir
ukoll f'postijiet domestici.

Minkejja li dawn ir-Regolamenti specifikament jirregolaw xoghol ta’ kostruzzjoni, jezistu
iktar regolamenti li japplikaw b’mod generali skont fatturi ohra , fost ohrajn, ir-riskju, is-
settur u I-persuni nvoluti. Per ezempju, jekk ikun hemm storbju f’livell |i jista jaffettwa s-
smiegh tal-haddiema, wiehed ghandu jirreferi ghar-Regolamenti li jirregolaw ir-riskji li
jingalghu minn espozizzjoni ghall-hsejjes fuq il-post tax-xoghol. L-istess jista’ jinghad f'kaz
fejn hemm riskju li I-haddiem ikun espost ghall-asbestos. F'dak il-kaz hemm regolamenti
specifici li japplikaw ghal kull post tax-xoghol. Ghalhekk hu importanti hafna li nkunu
nafu x’jghidu r-regolamenti u liema regolamenti japplikaw skont il-kaz in kwistjoni.

Fejn nista nara r-regolamenti Maltin dwar is-Sahha u s-Sigurta fuq il-Post tax-Xoghol?

Lista tar-regolamenti dwar is-Sahha u s-Sigurta fuq il-Post tax-Xoghol tinsab kemm fugq is-
sit eletroniku tal-Awtorita Ghas-Sahha u s-Sigurta fuq il-Post tax-Xoghol:
https://www.ohsa.mt/legislation kif ukoll mis-sit eletroniku tal-ligijiet ta’ Malta li hu servizz

provdut mill-Ministeru ghall-Gustizzja, Kultura u Gvern Lokali fuq: https://legislation.mt/

Dawn iz-zewg servizzi huma bla hlas u r-regolamenti jistghu jitnizzlu u jingraw kemm bil-
Malti kif ukoll bl-Ingliz.

Ir-regolamenti jirreferu ghallKlijent domestiku. Dan xi jfisser?

Ir-regolamenti jaghtu diversi nterpretazzjonijiet ta’ persuni li ghandhom rwoli differenti.
Fost dawn insibu dak tal-Klijent. II-’Klijent’ hu I-persuna naturali jew legali ghal min
jitwettaqg progett. Ir-regolamenti jaghtu wkoll interpretazzjoni tal-frazi ‘Klijent domestiku’
li huwa dak il-klijent li ghalih ged isir xoghol li ma jkunx bi skop ta’ gliegh jew kummer¢.

Huwa obbligat il-Klijent domestiku li jahtar supervisor tal-progett?

Biex klijent domestiku ma jkollux l|-obbligu li jgabbad supervisor tal-progett iridu
japplikaw dawn it-tlett (3) kriteriji:

1. ll-progett ma jkunx jehtieg avviz (Notifika li tintbghat mis-supervisor tal-progett)
minn gabel;

2. Se jkun prezenti kuntrattur wiehed biss ghall-progett kollu;

3. Ix-xoghol ma jinvolvi ebda riskji partikolari kif elenkati fit-Tieni Skeda tar-
Regolamenti.

Jekk xi wiehed minn dawn il-kriterji ma jirrizultax, Il-klijent domestiku jkollu xorta wahda
jgabbad supervisor tal-progett bir-rizultat li jilbdew japplikaw ukoll provvedimenti ohra.

X’inhuma l-obbligi tal-Klijent?

Meta I-klijent ma jkunx klijent domestiku u ma jkunx jissodisfa it-tlett kriterji hawn fuq
imsemmija, ir-regolamenti jpoggu diversi obbligi li jridu jigu osservati mill-istess Klijent.
Dawn I-obbligi huma li:

e |gabbad supervisor tal-progett ghall-istadji tad-disinn u tal-kostruzzjoni. ll-kijent
jista’ jwaqgaf jew ibiddel is-supervisor kif ikun mehtieg. Ir-regolamenti jaghtu
wkoll il-fakulta lill-klijent li jagixxi bhala supervisor tal-progett jekk l-istess klijent
ikun kompetenti biex jassumi dan I-irwol;

e |zomm file tal-progett li fih ikollu kull informazzjoni relatata mas-sahha u s-
sigurta. Dan il-file ikun gie ppreparat mis-supervisor tal-progett. ll-klijent ghandu
wkoll obbligu li jipprovdi I-file lill kull min ikollu bzonn xi informazzjoni relatata
mas-sahha u s-sigurta tal-progett.

Fejn il-klijent inehhi I-interess tieghu fil-progett, dan ghandu jghaddi I-file lil dik il-
persuna li tkun akkwistat I-interess fil-progett. Ezempju partikolari fejn isir hekk
hu fejn ikun hemm bejgh. F'dak il-kaz, il-file jghaddi ghand is-sid il-gdid. Tajjeb
ukoll li jinghad li fejn ix-xoghol ma jkunx lest u jkun hemm sid gdid, l-istess sid
jassumi l-obbligi tal-klijent sakemm jittlesta |-progett;

e Jara li gabel jibda x-xoghol, is-supervisor tal-progett ikun ipprepara il-pjan tas-
sahha u s-sigurta. ll-pjan tas-sahha u s-sigurta hu dokument li fih ikun hemm
imnizzla fost ohrajn, il-mizuri li ghandhom jittiehdu biex tigi ssalvagwardjata s-
sahha u s-sigurta fuq il-post tax-xoghol;

e Jiehu in konsiderazzjoni kull rapport li s-supervisor jipprepara bil-miktub. F'dak il-
kaz, il-klijent irid jara li I-mizuri li jkunu gew imnizzla fir-rapport jigu ndirizzatti

immedjatament;

e Jiehu I-mizuri ragonevoli kollha biex jizgura li dawk responsabbli josservaw I-
obbligi taghhom fil-limiti tar-responsabbilitajiet rispettivi taghhom;

e Jiehu I-mizuri kollha mehtiega ghas-salvagwardja adegwata tas-sahha u s-sigurta
fuqg ix-xoghol.

Il-Klijent jista’ jittrasferixxi lI-obbligi tieghu fuq haddiehor?

Le, I-klijent ma jista qatt jittrasferixxi I-obbligi tieghu fuq haddiehor.

Meta I-Klijent jonqos milli jahtar supervisor tal-progett, x’jigri?

Jekk il-kijent jonqos milli jgabbad supervisor tal-progett, dan jigi awtomatikament meqjus
bhala s-supervisor tal-progett. F'dak il-kaz, il-klijent ikun gieghed jassumi ir-rwol ta’
supervisor, bil-konsegwenzi kollha li jista jkun hemm.

Din il-provizjoni legali ma tapplikax fejn il-klijent domestiku jkun ezentat skont kif indikat
fil-ligi milli jahtar supervisor.

Meta klijent jahtar supervisor tal-progett ifisser li ma jkollux iktar responsabbilta?

Le, minkejja I-fatt li I-klijent ikun gabbad supervisor tal-progett, dan ma jfissirx li hu ma
jkollux iktar responsabbilta. Ir-regolamenti jaghmluha ¢ara li |-klijent ghandu diversi
obbligi ohra, fosthom li:

(i) Jiehu in konsiderazzjoni kull rapport li s-supervisor tal-progett ikun
ghaddielu bil-miktub;

(ii) Jiehu I-mizuri ragonevoli kollha biex jizgura li dawk li huma responsabbli,
jirrispettaw l-obbligi taghhom;

(iii) Jiehu I-mizuri kollha mehtiega ghas-salvagwardja adegwata tas-sahha u s-
sigurta fuq il-post tax-xoghol.

X’inhuma l-obbligi tas-supervisor tal-progett?

Is-supervisor tal-progett ghandu |-obbligu li:

1. Jibghat lill-Awtorita ghas-Sahha u s-Sigurta fuq il-Post tax-Xoghol in-notifika tal-
kostruzzjoni. Din in-notifika timtela mis-supervisor tal-progett fejn ix-xoghol ikun
ippjanat jew li:

(i) Idum aktar minn tletin (30) jum tax-xoghol u fuq liema aktar minn ghoxrin
(20) haddiem jahdmu simultanjament; jew

(ii) Fejn il-volum tax-xoghol huwa mistenni li jagbez il-hames mitt (500)
gurnata tax-xoghol ta’ persuna.

In-notifika ghandha tintbghat mis-supervisor minn tal-inqas erba’ (4) gimghat
kalendarji gabel ma jibda kull tip ta” xoghol fuq il-progett. Wara li tkun intbghatet
din in-notifika, |-Awtorita tibghat formola maghrufa bhala ‘Form B’ li trid tkun
imwahhla fuq is-sit ta’ kostruzzjoni. L-imsemmija formola ghandha tigi aggornata
perjodikament;

2. lipprepara il-pjan tas-sahha u s-sigurta. Dan il-pjan ikun dokument li fih ikun
hemm fost ohrajn, dawk ir-regoli u mizuri li ghandhom jigu osservati sabiex tigi
mharsa s-sahha u s-sigurta waqt ix-xoghol. L-ghan ewlieni tad-dokument hu li jkun
hemm regoli u mizuri cari u bil-miktub li ghandhom jigu osservati minn kull min
ikun ha jaghmel xi xoghol;

3. lJipprepara file li fih ikollu kull dokument u nformazzjoni ohra li jikkonéernaw is-
sahha u s-sigurta. Certu nformazzjoni tista tkun utli kemm ghax-xoghlijiet li jkunu
jridu jitlestew, kif ukoll, ghall ¢ertu xoghlijiet li jkunu jridu jsiru fil-futur;

4. Jikkoordina I-implimentazzjoni tad-dispozizzjonijiet rilevanti tar-regolamenti
sabiex jigi zgurat li min ihaddem, kif ukoll, min jahdem ghall-rasu, japplikaw il-
principji imsemmija fir-Regolamenti dwar Dispozizzjonijiet Generali dwar is-
Sahha u s-Sigurta fuq il-Post ta-Xoghol, Legislazzjoni Sussidjarja 424.18. Dawn ir-
regolamenti jindirizzaw diversi aspetti |i |-ghan ewlieni taghhom hu Ii tigi
ssalvagwardjata s-sahha u s-sigurta fuq il-post tax-xoghol. Fost dawn insibu:

(i) Dmirijiet ta’ min ihaddem biex tigi ssalvagwardjata s-sahha u s-sigurta;

(ii) L-evalwazzjoni tar-riskju minn min ihaddem;

(iii) Kooperazzjoni bejn min ihaddem u I-persuni li jahdmu ghall-rashom; u

(iv) Impediment fugq min ihaddem biex ma jimponi I-ebda hlas fuq il-haddiema
fejn jidhol kull mizura maghmula fl-interess tas-sahha u s-sigurta fuq il-
post tax-xoghol.

5. Jaghmel jew jara li jsir kull tibdil jew zieda mehtiega fil-pjan tas-sahha u s-sigurta,
kif ukoll, fil-file. Dan ifissser li, jekk per ezempju jkun hemm xi informazzjoni gdida,
din l-informazzjoni ghandha tkun inkluza fl-imsemmija pjan u file. L-istess ghandu
jsir fejn jigu iddentifikati xi riskji jew mizuri godda. Tajjeb li jigi osservat li matul il-
progett ta’ kostruzzjoni jaf ikun hemm certu tibdil li jkun importanti hafna li jigi
indikat kemm fil-pjan, kif ukoll fil-file;

6. Jorganizza |I-kooperazzjoni bejn kull min ser ikun involut fil-progett u jikkoordina I-
attivitajiet taghhom sabiex tigi mharsa s-sahha u s-sigurta waqt ix-xoghol tal-
kostruzzjoni u jikkoordina I-arrangamenti mehtiega sabiex jikkontrolla i I-
proceduri tal-hidma ged jigu implimentati b’'mod korrett.

L-ghan ewlieni tal-kooperazzjoni u I-koordinazzjoni hu li jkun hemm mizuri ta’
prevenzjoni u protezzjoni. L-istess jinghad fuq il-provizjoni ta’ informazzjoni
reciproka kif mitlub mir-Regolamenti dwar Dispozizzjonijiet Generali dwar is-
Sahha u s-Sigurta fuq il-Post ta-Xoghol, Legislazzjoni Sussidjarja 424.18. Dawn ir-
regolamenti jindirizzaw l-aspett tal-informazzjoni reciproka fejn ikun hemm
diversi kuntratturi jew persuni li jahdmu ghal rashom fuq l-istess progett.

Tajjeb li jigi osservat illi meta jkun hemm iktar minn persuna wahda u jkun hemm
ukoll diversi attivitajiet ghaddejjin, ir-riskji ghas-sahha u s-sigurta ser jizdiedu u
ghalhekk tidhol I-importanza li jkun hemm kooperazzjoni, koordinazzjoni kif ukoll

ghandhom jirriflettu diversi fatturi fosthom, il-kobor tal-progett, in-numru ta’
persuni nvolutri, ir-riskji mistennija waqt ix-xoghol u t-tip ta’ xoghol li jkun ser isir;

7. liehu |-passi mehtiega biex jizgura li persuni awtorizzati biss jidhlu fil-post tal-
kostruzzjoni;

8. lJiehu I-mizuri kollha mehtiega ghas-salvagwardja tas-sahha u s-sigurta fuq il-post
tax-xoghol.

NOTA: Ir-regolamenti joffru wkoll protezzjoni lis-supervisor tal-progett waqt il-qadi ta’
dmirijietu. Fil-fatt, ir-regolamenti jistipulaw li I-ebda azzjoni, jew proé¢edimenti ohra ghad-
danni ghandha tittiehed kontra s-supervisor tal-progett ghall-att li jkun sar bis-sahha tar-
regolamenti nfushom.

X’inhuma I-obbligi ta’ min ihaddem?

Min ihaddem ghandu diversi obbligi li I-ghan ewlieni taghhom hu li tigi ssalvagwardjata s-
sahha u s-sigurta fuq il-post tax-xoghol. Dawn ir-regolamenti ma jinstabux biss fir-
Regolamenti dwar il-Post tax-Xoghol (Bzonnijiet Minimi tas-Sahha u s-Sigurta tax-
Xoghol f'Siti ta’ Kostruzzjoni), Legislazzjoni Sussidjarja 424.36, izda jinstabu wkoll
f'regolamenti ohra li japplikaw ukoll fix-xoghol ta’ kostruzzjoni.

L-Att Dwar I-Awtorita Ghas-Sahha u s-Sigurta Fuq il-Post tax-Xoghol, Kapitolu 424 tal-
Ligijiet ta’ Malta, jpoggi obbligu generali fug min ihaddem li jizgura s-sahha u s-sigurta
tal-persuni kollha li jistghu jigu affettwati bix-xoghol li jkun gieghed isir ghal dik il-persuna
li thaddem. Min ihaddem ghandu diversi obbligi ohra fosthom:

e Li jaghmel l-arrangamenti xierga ghall-ippjanar effettiv, organizzazzjoni, kontroll,
monitoragg u revizjoni tal-mizuri preventivi u protettivi;

e Jipprovdi l-organizazzjoni u I-mezzi necessariji li bihom jizgura livell gholi ta’ sahha
u sigurta;

e Jaghmel jew jara li ssir evalwazzjoni xierga, suffi¢jenti u sistematika tal-perikli
ghas-sahha u s-sigurta li jistghu ikunu prezenti fuq il-post tax-xoghol. L-
evalwazzjoni ghandha wkoll tikkunsidra r-riskji li jikkoncernaw l-aspetti kollha tal-
attivita tax-xoghol. Fejn ikunu impjegati hames haddiema jew aktar, |-
evalwazzjoni tar-riskju ghandha ssir bil-miktub. L-evalwazzjoni tar-riskju ghandha
tkun aggornata regolarment u skont il-htiega. Din ghandha wkoll tigi riveduta kull
meta jkun hemm bidla kbira fil-kundizzjonijiet tax-xoghol jew meta jkun hemm
raguni sabiex ikun hemm suspett li ma tkunx ghadha valida;

e Jipprovdi lill-haddiema b’informazzjoni dwar is-sahha u s-sigurta b’mod i
tinftiehem u li tkun relevanti ghall-haddiema. Din I-informazzjoni ghandha
tindirzza diversi aspetti fosthom: (i) ir-riskji ghas-sahha u s-sigurta |i jkunu
maghrufa jew li jkunu gew identifikati fl-evalwazzjoni tar-riskji, (ii) il-mizuri
preventivi u protettivi mehtiega fejn jidhlu r-riskji, u (iii) il-proceduri li ghandhom
ikunu segwiti fil-kaz ta’ periklu serju u imminenti;

e Jikkonsulta mal-haddiema fil-post tieghu, partikolarment mar-rapprezentanti
ghas-sahha u s-sigurta tal-haddiema fugq materji |i jikkonc¢ernaw is-sahha u s-
sigurta;

e Jipprovdi tahrig adegwat fuq sahha u sigurta, partikolarment fil-forma ta’
informazzjoni u istruzzjonijiet specifici lill-haddiema;

e Jipprovdi mizuri adegwati tal-Ewwel Ghajnuna (First Aid);

e Jipprovdi I-ilbies protettiv ghall-haddiema tieghu. L-ilbies protettiv ghandu
jinghata bhala I-ahhar soluzzjoni u biss fejn mhux possibli li jittiehdu mizuri iktar
adegwati;

e Jaghmel supervizjoni regolari u adegwata.

NOTA: Ir-regolamenti tas-sahha u s-sigurta fuq il-post tax-xoghol jpoggu diversi obbligi
ohra fug min ihaddem li japplikaw skont ir-riskji, in-natura tax-xoghol, il-post u |-persuna
nvoluta. Hu ghalhekk importanti li min ihaddem ikun jaf sew |-obbligi tieghu u liema
regolamenti ghandhom japplikaw. Ir-Regolamenti dwar il-Post tax-Xoghol (Bzonnijiet
Minimi tas-Sahha u s-Sigurta tax-Xoghol f'Siti ta’ Kostruzzjoni), Legislazzjoni Sussidjarja
424.36, jpoggu obbligi fug min ihaddem i japplikaw b’mod specifiku fix-xoghol ta’
kostruzzjoni.

X’ obbligi ghandu min ihaddem fil-konfront tas-supervisor tal-progett?

Apparti li min ihaddem ghandu obbligu generali li jizgura s-sahha u s-sigurta tal-persuni
kollha li jistghu jigu affettwati bix-xoghol li jkun gieghed isir ghalih, ir-Regolamenti dwar
il-Post tax-Xoghol (Bzonnijiet Minimi tas-Sahha u s-Sigurta tax-Xoghol f'Siti ta’
Kostruzzjoni), Legislazzjoni Sussidjarja 424.36 jistipulaw li min ihaddem ghandu |-obbligu
li jiehu in konsiderazzjoni d-direzzjonijiet mis-supervisor tal-progett dwar dak li ghandu
x’jagsam mas-sahha u s-sigurta.

Min ihaddem ghandu wkoll I-obbligu li jikkoopera mal-klijent u s-supervisor tal-progett
sabiex tigi ssalvagwardjata s-sahha u s-sigurta.

Is-settur tal-kostruzzjoni jgib mieghu diversi riskji fosthom dawk tal-wagghat mill-gholi.
Dawn ir-riskji facilment iwasslu ghall-korrimenti serji u sahansitra fatalitajiet. Ir-
Regolamenti dwar il-Post tax-Xoghol (Bzonnijiet Minimi tas-Sahha u s-sigurta tax-
Xoghol f'Siti ta’ Kostruzzjoni), Legislazzjoni Sussidjarja 424.36, jpoggu diversi obbligi
specifici fug min ihaddem biex jindirizza dawn ir-riskji billi:

e Jippjana x-xoghol fil-gholi b’mod sew billi jaghmel evalwazzjoni tar-riskju u
jimplimenta mizuri ta’ prevenzjoni u protezzjoni ibbazati fuq il-principji generali
kif stipulat fl-Att dwar |-Awtorita ghas-Sahha u s-Sigurta fuq il-Post tax-Xoghol;

e Jiehu I-mizuri necessarji sabiex jipprevjeni persuna milli taga distanza |i tista’
tikkawza dannu personali;

e Jipprovdi t-taghmir necessarju u juza mezzi kollettivi ta’ protezzjoni. Importanti
hafna li jigi osservat li I-ilbies protettiv ghandu jinghata bhala |-ahhar mizura u
f'sitwazzjonijiet biss fejn ir-riskju ma jistax jigi evitat jew ikkontrollat b’mizuri
aktar effettivi;

e Jipprovdi ilqugh protettiv, barrieri jew forma ohra ta’ protezzjoni f'postijiet fejn
hemm riskji ta’ waqgghat mill-gholi bhall garigori, turgien, xaftijiet, gallariji, truf,
fethiet u f'postijiet ohra fejn persuna tista’ taga distanza li tista’ tikkawza hsara
personali, jew f'postijiet fejn tista’ taggha f'xi likwidu jew materjal li jinvolvu riskju
mill-gharga jew korriment serju.

L-ilqugh protettiv, barrieri jew forma ohra ta’ protezzjoni ghandhom ikunu:

(i) Ta’ kostruzzjoni tajba,

(ii) Maghmulin minn materjal tajjeb u sod;
(iii)  Ta’ gholi adegwat; u

(iv) Ta’ sahha adegwata.

L-ilqugh protettiv, barrieri jew forma ohra ta’ protezzjoni ghandhom ikunu
mgieghda sabiex jevitaw il-waqggha ta’ persuni. Fejn jinghalqu partijiet bhal fethiet
fl-art b’materjal li jghatti l-istess fethiet, dawn ghandhom ikunu ta’ kostruzzjoni
tajpa u sahha adegwata, imwahhlin sewwa fil-pozizzjoni u indikati b’'mod u
manjiera li dak li jkun jifhem I-iskop taghhom. Dan I-ghelug ghandu jipprevjeni I-
waga ta’ persuni, materjal jew oggetti.

NOTA: Ir-regola li I-wagghat mill-gholi ghandhom jigu indirizzatti f'sitwazzjonijiet fejn I-
gholi hu ta’ zewg metri jew aktar m’ghadhiex fis-sehh. Il-protezzjoni ghandha tittiehed
f’kull sitwazzjoni fejn persuna tista taga’ distanza li tikkawza hsara personali.

Regolamenti dwar is-Sahha u s-Sigurta waqt Xoghol ta’ Kostruzzjoni -
Mistogsijiet Frekwenti (FAQs)

X’inhuma I-obbligi ta’ min jahdem ghal rasu?

Min jahdem ghal rasu ghandu diversi obbligi li |-ghan ewlieni taghhom hu li tigi
salvagwardjata s-sahha u s-sigurta fuq il-post tax-xoghol. Dawn ir-regolamenti ma
jinstabux biss fir-Regolamenti dwar il-Post tax-Xoghol (Bzonnijiet Minimi tas-Sahha u s-
Sigurta tax-Xoghol f'Siti ta’ Kostruzzjoni), Legislazzjoni Sussidjarja 424.36, izda jinstabu
wkoll f'regolamenti ohra li japplikaw ukoll fix-xoghol ta’ kostruzzjoni.

L-Att Dwar I-Awtorita Ghas-Sahha u s-Sigurta Fuq il-Post tax-Xoghol, Kapitolu 424 tal-
Ligijiet ta’ Malta, tpoggi obbligu generali fug min jahdem ghal rasu li jissalvagwardja s-
sahha u s-sigurta tieghu nnifsu kif ukoll dik ta’ persuni ohra li jistghu jigu affettwati bix-
xoghol li jkun gieghed isir. Dan |-obbligu hu ta’ natura generali li japplika f'kull attivita u
settur tax-xoghol. Ir-regolamenti tas-sahha u s-sigurta fuq il-post tax-xoghol ipoggu iktar
obbligi li huma kemm ta’ natura generali u specifika, fosthom li:

e Jaghmel jew jara li ssir evalwazzjoni xierga, suffi¢jenti u sistematika tal-perikli ghas-
sahha u s-sigurta li jistghu ikunu prezenti fuq il-post tax-xoghol. L-evalwazzjoni
ghandha wkoll tikkunsidra r-riskji li jikkoncernaw l-aspetti kollha tal-attivita tax-
xoghol. L-evalwazzjoni tar-riskju ghandha tkun aggornata regolarment u skont il-
htiega. Din ghandha wkoll tigi riveduta kull meta jkun hemm bidla kbira fil-
kundizzjonijiet tax-xoghol jew meta jkun hemm raguni sabiex ikun hemm suspett li
ma tkunx ghadha valida;

e Jiehu I-mizuri necessarji sabiex tigi ssalvagwardjata s-sahha u s-sigurta.

NOTA: Hafna mill-obbligi imposti fuqg min ihaddem japplikaw ukoll fug min jahdem ghal
rasu. Ezempju tipiku fejn jidhol xoghol ta’ kostruzzjoni hu l-immanigjar tal-waqghat mill-
gholi. Fejn ikun hemm riskji ta’” waqghat mill-gholi, min jahdem ghal rasu ghandu |-obbligu
li jiehu I-mizuri necessarji sabiex jigu ndirizzati I-imsemmija riskji. [I-mizuri li min jahdem
ghal rasu ghandu jaddotta huma I-istess mizuri msemmija fil-parti ta’ min ihaddem.
Ghalhekk hu importanti hafna li min jahdem ghal rasu jkun jaf liema regolamenti japplikaw
sabiex ikun jista jiehu I-mizuri necessariji.

X’ obbligi ghandu min jahdem ghal rasu fil-konfront tas-supervisor tal-progett?

Apparti li min jahdem ghal rasu ghandu obbligu generali li jissalvagwardja s-sahha u s-
sigurta tieghu nnifsu kif ukoll dik ta’ persuni ohra li jistghu jigu affettwati bix-xoghol li jkun
gieghed isir, ir-Regolamenti dwar il-Post tax-Xoghol (Bzonnijiet Minimi tas-Sahha u s-
Sigurta tax-Xoghol f'Siti ta’ Kostruzzjoni), Legislazzjoni Sussidjarja 424.36, jistipulaw li
min jahdem ghal rasu, ghandu l-obbligu li jiehu in konsiderazzjoni d-direzzjonijiet mis-
supervisor tal-progett dwar dak li ghandu x’jagsam mas-sahha u s-sigurta.

Regolamenti dwar is-Sahha u s-Sigurta waqt Xoghol ta’ Kostruzzjoni -

Mistogsijiet Frekwenti (FAQs) =

Min jahdem ghal rasu ghandu wkoll |-obbligu li jikkoopera mal-klijent u s-supervisor tal-
progett sabiex tigi ssalvagwardjata s-sahha u s-sigurta.

Il-haddiema ghandhom obbligi fejn tidhol sahha u sigurta?

Iva. Ir-regolamenti dwar is-sahha u s-sigurta fuq il-post tax-xoghol jpoggu diversi obbligi
fuq il-haddiema, liema obbligi huma ntizi biex tigi ssalvagwardjata s-sahha u s-sigurta.

L-Att Dwar |-Awtorita Ghas-Sahha u s-Sigurta Fuq il-Post tax-Xoghol, Kapitolu 424 tal-
Ligijiet ta’ Malta, jpoggi obbligu generali fuq il-haddiem li jissalvagwardja s-sahha u s-
sigurta tieghu nnifsu kif ukoll dik ta’ persuni ohra li jistghu jigu affettwati bix-xoghol li jkun
gieghed isir. Dan l-obbligu hu ta’ natura generali li japplika f'kull attivita u settur tax-
xoghol. Ir-regolamenti tas-sahha u s-sigurta fuq il-post tax-xoghol ipoggu iktar obbligi fuq
il-haddiema, fosthom li:

e Jikooperaw ma’ min ihaddem u mar-rapprezentant/i ghas-sahha u s-sigurta tal-
haddiema;

e Jaghmel uzu korrett tal-makkinarju, apparat, ghodda, sustanzi perikoluzi, taghmir
tat-trasport u mezzi ohrajn ta’ produzzjoni;

e Jaghmel uzu korrett tat-taghmir protettiv personali moghti lilu, u, wara l|-uzu,
jirritornah f'postu;

e Ma jiskonnetjax, jibdel jew inehhi b’'mod arbitrarju |I-mezzi tas-sigurta uzati, ma’
makkinarju, apparat, ghodda, impjanti u bini, u li juza dawn il-mezzi ta’ sigurta
b’'mod korrett;

e Jinforma immedjatament lil min ihaddem u, jew lill-haddiema bir-responsabbilita
specifika ghas-sahha u s-sigurta tal-haddiema b’xi sitwazzjoni tax-xoghol i
tipprezenta periklu serju u imminenti ghas-sahha u s-sigurta u b’xi nuggasijiet fl-
arrangamenti ta’ protezzjoni;

e Jikkoopera mal-klijent u s-supervisor tal-progett sabiex tigi ssalvagwardjata s-sahha
u s-sigurta.

Fejn ma jkunx tgabbad is-supervisor tal-progett, x’obbligi ghandhom il-kuntratturi?

Fejn hemm obbligu legali |i jitgabbad supervisor tal-progett izda I-klijent jonqos milli
jaghmel dan, il-kuntratturi m’ghandhomx jibdew ix-xoghol gabel ma jitgabbad |-imsemmi
supervisor.

Fejn ma jkunx tqgabbad is-supervisor tal-progett, x’obbligi ghandu min jahdem ghal-rasu?

Fejn hemm obbligu legali |i jitgabbad supervisor tal-progett izda I-klijent jonqos milli
jaghmel dan, min jahdem ghal rasu m’ghandux jibda x-xoghol gabel ma jitgabbad I-
imsemmi supervisor.

Is-settur tal-kostruzzjoni johloq certu inkonvenjenzi bhall storbju, trabijiet u tixrid ta’

materjal ta’ kostruzzjoni. Hemm regolamenti specifici li jindirizzaw dan I-aspett?

Inkonvenjenzi relatati mas-settur tal-kostruzzjoni bhall storbju, trabijiet, tixrid ta’ materjal
ta’ kostruzzjoni u inkonvenjenzi ohra, huma indirizzati b’'mod specifiku mir-Regolamenti
Dwar I-immaniggar Ambjentali tas-Siti tal-Kostruzzjoni, Legislazzjoni Sussidjarja 435.79.
L-iskop ta’ dawn ir-regolamenti huma li jillimitaw id-degradazzjoni ambjentali permezz ta’
pratti¢i xierqga b’mod li jkun hemm ingas inkonvenjenza lill-girien, kif ukoll, li jnagqgsu r-
riskju ta’ dannu lill-pubbliku u hsara lill-ambjent.

Dawn ir-regolamenti jindukraw il-principju li x-xoghol ta’ kostruzzjoni ghandu jsir b’'mod li
kemm jista’ jkun possibli, jikkawza I-inqas inkonvenjenza. Ezempju tipiku jikkonéerna I-
inkonvenjenza tat-trab waqt it-tqattigh ta’ gebel, fejn certu makkinarju u ghodda
ghandhom ikunu mghammra b’sistemi ta’ estrazzjoni u rkupru ta’ trab. Ir-regolamenti
jindirizzaw ukoll aspetti ohra fosthom:

Ostakolar tal-bankini;

Garr u depozitu ta’ materjal tal-bini;
Tindif tas-sit;

Emissjoni ta’ trab;

Hsejjes u vibrazzjonijiet;

o vk wnNE

Hin li fih jista jsir xoghol ta’ kostruzzjoni.

Fil-prezent, dawn ir-regolamenti geghdin jigu infurzati mill-Uffi¢cju dwar ir-Regolamenti tal-
Bini. Aktar informazzjoni dwar dan is-suggett tista tinkiseb minn: https://bca.org.mt/

Mistogsijiet Frekwenti (FAQs)

Dikjarazzjoni ta’ Cahda ta’ Responsabbilta Legali

Dan id-dokument gie fformulat sabiex jipprovdi taghrif generali dwar uhud mill-obbligi legali tal-
Klijent, Supervisor tal-progett, min ihaddem, min jahdem ghal-rasu u I-haddiem u ghandu jingara
flimkien mar-regolamenti tas-sahha u s-sigurta applikabbli.

L-informazzjoni f'dan id-dokument ma jikkostitwixxux parir professjonali jew legali u huma ghal

skopijiet ta’ informazzjoni generali biss.

o 17, Triq Edgar Ferro, Pieta — PTA 1533 Malta @ https://www.ohsa.mt/

¢ (+356) 2124 7677 B} onsAMalta

@ ohsa@ohsa.mt F'EF' BSafe@Work

